
DECIZJONI TA’ IMPLIMENTAZZJONI TAL-KUNSILL
tas-27 ta’ Settembru 2010

li tawtorizza lir-Repubblika tal-Polonja biex tintrodu¢i mizura specjali ta’ deroga mill-
Artikolu 26(1)(a) u l-Artikolu 168 tad-Direttiva 2006/112/KE dwar is-sistema komuni ta’ taxxa
fuq il-valur mizjud

(2010/581/UE)

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni
Ewropea, u b'mod partikolari l-Artikolu 291(2) tieghu,

Wara li kkunsidra d-Direttiva tal-Kunsill 2006/112/KE tat-28 ta’
Novembru 2006 dwar is-sistema komuni ta’ taxxa fuq il-valur
mizjud (*), u b’'mod partikolari 1-Artikolu 395(1) taghha,

Wara li kkunsidra l-proposta mill-Kummissjoni Ewropea,

Billi:

(1) Bittra rregistrata mas-Segretarjat Generali tal-Kummiss-
joni fis-16 ta’ Novembru 2009, il-Polonja talbet awto-
rizzazzjoni biex tintrodu¢i mizura specjali li tidderoga
mid-dispozizzjonijiet tad-Direttiva 2006/112/KE li jirre-
golaw id-dritt tat-tnaqqis tat-taxxa fuq ix-xiri (“il-mizura
specjali”).

(2)  Bkonformita mat-tieni subparagrafu tal-Artikolu 395(2)
tad-Direttiva 2006/112/KE, il-Kummissjoni informat lill-
Istati Membri l-ohra bit-talba maghmula mill-Polonja
permezz ta’ ittra datata -14 ta’ Dicembru 2009. Permezz
ta’ ittra datata s-17 ta’ Dicembru 2009, il-Kummissjoni
nnotifikat lill-Polonja li hi kellha l-informazzjoni kollha li
kienet tikkunsidra mehtiega sabiex tqis it-talba.

(3)  1l-Polonja tapplika limitazzjoni tat-tnaqqis tal-VAT ghall-
karrozzi tal-passiggieri. Madankollu, xi vetturi bil-mutur
apparti l-karrozzi tal-passiggieri huma, minhabba n-
natura tad-disinn taghhom, ugwalment tajbin kemm
ghall-uzu privat kif ukoll ghal skopijiet ta’ negozju.

(4)  Bhalissa, fejn persuna taxxabbli jkollha l-intenzjoni li tuza
ghal skopijiet privati vettura diversa minn karrozza tal-
passiggieri li fugha hija tkun naqqset it-taxxa fuq ix-xiri
kollha jew parzjalment max-xiri, l-akkwist intra-komuni-
tarju, l-importazzjoni, il-kiri jew lease, hija obbligata
taghti rendikont ghat-taxxa fuq il-bejgh ghal dak l-uzu.
Madankollu, huwa difficli ghal persuna taxxabbli li tis-
tabbilixxi, bi kwalunkwe grad ta’ ezattezza, l-uzu privat u
huwa difficli ghall-awtoritajiet tat-taxxa li jaghmlu moni-
teragg tieghu.

(") GU L 347, 11.12.2006, p. 1.

(5)  Sabiex tkun issimplifikata I-procedura ghall-gbir tat-taxxa
fuq il-valur mizjud (VAT) u sabiex ikunu prevenuti I-
evazjoni u l-evitar tat-taxxa, il-Polonja qed titlob deroga
sabiex tirrestringi d-dritt ta’ tnaqqis tal-VAT fir-rigward ta’
vetturi bil-mutur apparti l-karrozzi tal-passiggieri li
jistghu jintuzaw kemm ghan-negozju kif ukoll ghal
skopijiet personali ghal 60 % tal-VAT imposta fuq ix-
xiri, l-akkwist intra-komunitarju, l-importazzjoni, il-kiri
jew lease taghhom, sa ammont massimu ta’ PLN 6 000,
limitu intiz biex jipprevjeni t-tnaqgis eccessiv tal-VAT fir-
rigward ta’ karozzi ta’ lussu, li ghandhom aktar pro-
babbilta li jintuzaw ghal skopijiet privati. Il-persuna
taxxabbli ma tkunx sussegwentement iktar mehtiega
taghti rendikont ghat-taxxa fuq il-bejgh fir-rigward tal-
uzu privat tal-karozza.

(6)  Il-mizura spedjali ghandha tapplika biss ghal certi vetturi
bil-mutur apparti I-karrozzi tal-passiggieri b’kapacita ta’
taghbija massima ta’ aktar minn 500kg u ta’ piz
massimu ta’ 3,5 tunnellata. Il-vetturi intizi biex iwettqu
funzjoni specifika bhal vetturi ghall-assistenza fuq it-triq,
karozzi tal-mejtin u vetturi ghat-taghbija, u vetturi biex
jergghu jinbieghu jew jinkrew ma ghandhomx jaqghu
taht id-deroga.

(7)  L-awtorizzazzjoni ghandha tkun valida ghal perjodu
limitat u ghalhekk ghandha tiskadi fil-31 ta’ Dicembru
2013. Fid-dawl tal-esperjenza miksuba sa dakinhar tista’
issir valutazzjoni jekk id-deroga tibqax gustifikata.

(8)  Id-deroga ma ghandha l-ebda impatt negattiv fuq ir-
rizorsi proprji tal-Unjoni li jirrizultaw mill-gbir tat-taxxa
fuq il-valur mizjud,

ADOTTA DIN ID-DECIZJONI:

Artikolu 1

B'deroga mill-Artikolu 168 tad-Direttiva 2006/112/KE, ir-
Repubblika tal-Polonja hija b’dan awtorizzata tirrestringi ghal
60 % id-dritt ta’ tnaqqis tal-VAT fuq xiri, akkwist intra-komuni-
tarju, importazzjoni, kiri jew lease ta’ vetturi bil-mutur apparti I-
karrozzi tal-passiggieri, sa massimu ta’ PLN 6 000.

Din ir-restrizzjoni ghandha tapplika biss ghal vetturi bil-mutur
apparti |-karrozzi tal-passiggieri b'’kapacita massima awtorizzata
ta’ taghbija ta’ aktar minn 500 kg u ta’ piz massimu ta’ 3,5
tunnellata.



30.9.2010

1l-Gurnal Uffi¢jali tal-Unjoni Ewropea

L 256/25

Artikolu 2
L-Artikolu 1 ma ghandux japplika ghall-kategoriji ta’ vetturi li
gejjin:

(a) vetturi mixtrija biex jergghu jinbieghu, biex jinkrew jew
jinghataw taht lease;

(b) vetturi, li skont kriterji stabbiliti fdispozizzjonijiet fiskali
jistghu jkunu kunsidrati bhala vetturi intizi essenzjalment
ghat-trasport tal-merkanzija;

(c) vetturi intizi biex jaqdu funzjoni specifika;

(d) vetturi mfassla ghall-garr ta’ mill-anqas 10 persuni, inkluz is-
sewwieq.

Artikolu 3

B'deroga mill-Artikolu 26(1)(a) tad-Direttiva 2006/112/KE, ir-
Repubblika tal-Polonja hija awtorizzata li ma tittrattax bhala
provvista ta’ servizzi bi hlas l-uzu privat, minn persuna

taxxabbli jew mill-persunal taghha, jew, b'mod iktar generali,
ghal skopijiet apparti dawk tan-negozju taghha, ta’ vettura li
ghaliha tapplika r-restrizzjoni msemmija fl-Artikolu 1 ta’ din
id-Decizjoni.

Artikolu 4

Din id-Decizjoni ghandha ssir effettiva filjum tan-notifika
taghha.

Hija ghandha tiskadi fil-31 ta’ Dicembru 2013.

Artikolu 5

Din id-Decizjoni hija indirizzata lir-Repubblika tal-Polonja.

Maghmul fi Brussell, is-27 ta’ Settembru 2010.

Ghall-Kunsill
Il-President
K. PEETERS



